
науки и храна при Универзитет „Св. Кирил и Методиј“ - Скопје 

Р Е Ф Е Р А Т

ЗА ИЗБОР НА СОРАБОТНИК ПОМЛАД АСИСТЕНТ/АСИСТЕНТ ПО ГРУПА 
ПРЕДМЕТИ ОД НАСТАВНО-НАУЧНАТА ОБЛАСТ ГРАЃАНСКО ПРАВО НА 
ПРАВНИОТ ФАКУЛТЕТ ПРИ УНИВЕРЗИТЕТОТ „ГОЦЕ ДЕЛЧЕВ“ ВО ШТИП

Наставно-научниот совет на Правниот Факултет при Универзитетот „Гоце Делчев“ 
- Штип, на седницата одржана на 31.3.2010 година, донесе Одлука бр.1602-52/99 за 
формирање на Рецензентска комисија за избор на двајца соработници – помлади 
асистенти/асистенти, по група предмети од наставно-научната област граѓанско право 
на Правниот факултет во состав:

1. д-р Вojo  Беловски – доцент (претседател);  
2. д-р Стеван Алексоски – редовен професор (член);
3. д-р Љупчо  Блажевски - доцент (член).

Рецензентската комисија по разгледувањето на приложените пријави и документи 
и преземените активности, согласно со Законот за високото образование и актите на 
Универзитетот „Гоце Делчев“ - Штип, на Наставно-научниот совет на Правниот факултет 
им го поднесува следниов

И З В Е Ш Т А Ј

На распишаниот Конкурс во весникот „Дневник“, објавен на 4.2.2010 година, за избор 
на двајца соработници помлади асистенти/асистенти на Правниот факултет по група 
предмети од областа граѓанско право се пријавија 7 кандидати и тоа: Марија Радевска, 
Горан Нациќ, м-р Јован Шоповски, м-р Тоше Панов, Ефимија Вујовиќ, Деница Цебова-
Радовановиќ и Станка Најдова.

Врз основа на Законот за високото образование и Статутот на Универзитетот 
„Гоце Делчев“ - Штип, Рецензентската комисија ги разгледа пристигнатите документи 
и констатира дека кандидатите навремено ја доставија својата пријава со потребните 
документи во предвидениот рок утврден во Конкурсот. 

Биографски податоци
Кандидатката Марија Радевска е родена на 24 февруари 1984 година во Пробиштип, 

Р. Македонија. Средно образование завршува во Државното средно училиште „Наум 
Наумовски Борче“ во Пробиштип, на природно-математичката насока, со одличен успех. 
На Правниот факултет „Јустинијан Први“ при Универзитетот „Св. Кирил и Методиј“ 
во Скопје, насока Правни студии, се запишува во 2002 година и дипломира како втора 
по успех во својата генерација, со просечен успех 9,57. Во 2008 година се запишува на 
постдипломски студии од областа на граѓанското право на Правниот факултет „Јустинијан 
Први“ при Универзитетот „Св. Кирил и Методиј“ во Скопје. Постдипломските студии се 
во завршна фаза и постапката за бранење е во тек, врз основа на Одлука бр. 02-60/10 од 
1.2.2010 година.

Веднаш по дипломирањето, кандидатката работи како приправник во адвокатската 
канцеларија на адвокат Сашко Ѓеоргиевски во Штип. На 2 јуни 2007 година, од страна на 
Матичната комисија е избрана за помлад асистент на Правниот факултет при Универзитет 
„Гоце Делчев“ во Штип. На Факултетот работи како помлад асистент на предмети од 
граѓанско-правната област, односно на: Стварно право, Облигационо право, Римско право, 
како и на предмети од други области, односно на: Филозофија на право и Финансово 
право. Во рамките на своето научно работење, кандидатиот изработува интерна скрипта 
за вежби по римско право и е автор на труд од областа на граѓанското право со наслов 
„Облигациони односи настанати со причинување на штета во македонското право“, кој е 
во фаза на објавување во Зборникот на Правниот факултет во Кочани.

Кандидатот има одлични компјутерски вештини и познавање на јазици, од кои течно 
го зборува англискиот јазик, а има основни познавања од италијанскиот и шпанскиот 
јазик.

Биографски податоци
Кандидатот Горан Нациќ е роден на 23 јули 1982 година. На Правниот факултет 

„Јустинијан Први“ при Универзитетот „Св. Кирил и Методиј“ во Скопје, насока Правни 
студии, се запишува во 2001 година и дипломира во 2005 година, како студент на 
генерацијата, со просечен успех 9,71. Во 2006 година се запишува на постдипломски 
студии од областа на граѓанското право на Правниот факултет „Јустинијан Први“ при 
Универзитетот „Св. Кирил и Методиј“ во Скопје. Постдипломските студии се завршени со 
полагање на испитите и е во фаза на одбрана на тезата „Судска надлежност во граѓанските 
и трговски спорови според правото на ЕУ“.

Во 2008 година работи како истражувач во Агенцијата за катастар во Велес, а во од 
октомври 2008 до ноември 2008 година учествува на Стокхолмската школа за економија. 
Од септември 2008 до декември 2008 година се дообразува на Кралскиот институт за 
технологија – Стокхолм (Шведска) во областа на земјишниот менаџмент.

По завршувањето на правните студии, кандидатот работи како волонтер во Основен 
суд Скопје 2 – Скопје, а од јули 2006 до јуни 2007 година како адвокатски приправник 
во Адвокатската канцеларија „Вандев“ во Скопје. На 2 јуни 2007 година, од страна на 
Матичната комисија, е избран за помлад асистент на Правниот факултет при Универзитетот 
„Гоце Делчев“ во Штип. На Факултетот работи како помлад асистент на предметите од 
граѓанско-правната област, односно на: Општ дел на граѓанско право, Стварно право, 
Наследно право. 

Кандидатот течно го зборува англискиот јазик и има основни познавања од 
францускиот јазик.

Кандидатот учествува на повеќе семинари и објавува стручни и научни трудови, меѓу 
кои и следниве:

 – „Процесот на создавање на европското граѓанско процесно право“, стручен труд, 
Евродијалог, 2009, Скопје и       

 – „Предметот на примена на Регулативата бр. 44/01“, стручен труд Годишник на 
Правниот факултет (во печат).

Биографски податоци
Кандидатот м-р Јован Шоповски е роден на 31 март 1985 година. Завршува правни 

студии на Правниот факултет „Јустинијан Први“ при Универзитетот „Св. Кирил и Методиј“ 
во Скопје, со просечен успех 8,6. На 9 март 2010 година, по одбраната на магистерскиот 
труд со наслов „Номинирана или неноминирана основна главнина или почетен капитал“ 
на Правниот факултет „Јустинијан Први“ при Универзитетот „Св. Кирил и Методиј“ 
во Скопје, се стекнува со академски степен магистер на правни науки од областа на 
деловното право, со просечен успех од 9,6.

Од април 2008 до јуни 2009 година работи во Адвокатска канцеларија „Бранко 
Кузманоски“ во Скопје, а од 28 октомври 2010 година работи како волонтер на Правниот 
факултет при УГД.

Кандидатот ги познава англискиот и францускиот јазик, и ги познава компјутерските 
програми. Учествува на повеќедневни обуки од областа на правото и економијата, на 
семинари и курсеви во организација на ELSA, AEGE, како и во проекти на невладини 
организации.

Биографски податоци
Кандидатот м-р Тоше Панов е роден на 26 април 1984 година во Кочани, каде завршува 

основно и средно образование. Своето образование го продолжува на Југозападниот 
универзитет „Неофит Рилски“ во Благоевград, на Правно-историскиот факултет, каде што 
се стекнува со професионална квалификација дипломиран правник. По дипломирањето 
го продолжува своето образование на постдипломските студиии на истиот факултет во 

2008 година, каде се стекнува со академско звање магистер со специјалност право, со 
просечна оценка на диплома 4,00 (добар) и среден успех од испити 4,33. (Според законот 
на Република Бугарија највисока оценка е одличен 6 - шест, а најниска преодна оценка е 
среден 3 - три). Кандидатот, исто така, покрај бугарскиот го познава и англискит јазик (за 
што приложува и уверение од курс по англиски јазик).

Согласно со Законот за високото образование на Р. Македонија, бидејќи има решение 
за нострификација на дипломата стекната во странство со која се стекнува со академско 
звање магистер со специјалност право, но тоа не е бараната специјалност (област)согласно 
објавениот конкурс и нема работно искуство во високото образование, поради што  овој 
кандидат  делимично ги исполнува условите само за  избор во соработник - помлад 
асистент, согласно со објавениот Конкурс.

Биографски податоци
Кандидатката Деница Цебова-Радовановиќ е роденa на 13 април 1986 година во 

Кочани, каде завршува средно образование. По завршувањето на средното oбразование, 
во 2005 година се запишува на дисперзираните студии во Штип на Правниот факултет 
при Универзитетот „Св. Кирил и Методиј“ - Скопје, каде дипломира во 2008 година со 
просечен успех 7 (седум).

По дипломирањето во 2009 година се запишува на мастер студиите на Правниот 
факултет во Кочани. Одлично ги владее францускиот и англискиот јазик. Има диплома 
за завршено високо образование дипломиран правник  во траење од три години (180 
кредити). 

Кандидатката Деница Цебова-Радовановиќ е оспособена за работа со компјутер, има 
комуникативни способности за тимска работа, има шестмесечно работно искуство во 
издавачка куќа, но нема работно искуство  во високото образование и нема магистратура, 
поради што не ги исполнува условите, согласно со Законот за високото образование за 
избор во соработничко звање помлад асистент, согласно со објавениот Конкурс. 

 
Биографски податоци          
Кандидатката Ефимија Вујовиќ е родена на 1 мај 1986 година во Штип, каде 

завршува средно образование. Потоа се запишува на Правниот факултет во Скопје, 
каде дипломира со просечен успех 8,1, во 2009 година и се стекнува со стручен назив 
дипломиран правник (со 240 кредити). 

По дипломирањето се запишува на постдипломски студии на Правниот факултет во 
Кочани. Ефимија Вујовиќ е оспособена за работа со компјутер, има способности за тимска 
работа, активно го владее англискиот јазик, има стажирано во адвокатска канцеларија и 
има работено во туристичка агенција, но нема работно искуство во високото образование.

Врз основа на приложените материјали и биографијата на пријавената кандидатка, 
Комисијата утврдувајќи ја подобноста на кандидатката, согласно со стекнатите академски 
звања, согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини 
на Правниот факултет, констатира дека и оваа кандидатка не ги исполнува условите 
предвидени со Законот за високото образование. 

Биографски податоци          
Кандидатката Станка Најдова е родена на 20 мај 1977 година, во Штип. Во Штип 

завршува средно училиште. На 19 декември 2000 година го завршува полагањето на 
пропишаните испити на додипломските студии на Филозофскиот факултет, со средна 
оценка 7,05 и се стекнува со стручен назив дипломиран професор по одбрана и заштита. 
Во 2007 година се запишува на магистерски студии (одбранбени и безбедносни студии), 
кои се во фаза на подготовка за одбрана на магистерскиот труд со наслов „Поим и форми 
на организираниот криминал и неговото влијание врз националната безбедност во Р. 
Македонија“.

Во 1998 година, кандидатката започнува со пракса во Министерството за одбрана 
(Подрачна единица - Штип), а од 2004 година работи како волонтер на Педагошката 

факултет во Штип при Универзитетот „Св. Кирил и Методиј“ во Скопје, на предметот 
Дефендологија.

Кандидатката има познавање од компјутерските програми и англискиот јазик.
Врз основа на приложените материјали и биографијата на пријавената кандидатка, 

утврдувајќи ја подобноста на кандидатката, согласно со стекнатите академски звања, 
согласно со Законот за високото образование и условите предвидени со објавениот 
Конкурс за избор на еден соработник на Правниот факултет, Комисијата констатира дека и 
овој кандидат не ги исполнува условите предвидени со Законот за високото образование. 

ЗАКЛУЧОК И ПРЕДЛОГ

Врз основа на приложените материјали и биографиите на пријавените 
кандидати, утврдувајќи ја подобноста на кандидатите, стекнатите академски звања и 
научноистражувачката активност на пријавените кандидати, согласно со Закон и условите 
предвидени со објавениот Конкурс за избор на двајца соработници на Правниот факултет 
за група предмети од областа граѓанското право, Комисијата констатира дека условите 
предвидени со Законот за високото образование во целост не ги исполнуваат кандидатите 
Деница Цебова-Радовановиќ, Ефимија Вујовиќ и Станка Најдова, а делумно не ги 
исполнуваат кандидатите: м-р Тоше Панов и м-р Јован Шоповски.

Имено, кандидатките Деница Цебова-Радовановиќ, Ефимија Вујовиќ и Станка Најдова 
не се магистри на правни науки и немаат работно искуство во високото образование. 

Исто така, Комисијата е на мислење дека и кандидатот  м-р Тоше Панов иако донекаде 
формално ги исполнува условите, согласно со Закон, бидејќи има нострифицирана 
странска диплома за завршени постдипломски студии со која се стекнува со академски 
степен магистер по правни науки, сепак согласно со Законот за високото образование на 
Република Македонија не може да биде избран за помлад асистент/асистент, затоа што тој 
нема  соодветна магистратура како магистер по правни науки од областа на граѓанското 
право, нема просечен успех од студирањето над 8 (осум) и нема работно искуство во 
високото образование. 

Во врска со кандидатот м-р Јован Шоповски, Комисијата е на мислење дека 
кандидатот иако формално ги исполнува условите за избор во помлад асистент, бидејќи 
има завршени магистерски студии со просек 9,6, сепак со оглед на фактот дека неговите 
магистерски студии се од областа на деловното право и со оглед на фактот дека нема 
работно искуство во високото образование, не може да биде избран за помлад асистент од 
областа на граѓанското право.

Комисијата смета дека за соработници - асистенти на група предмети од областа 
граѓанското право, од седумте пријавени кандидати Наставно-научниот совет на 
Правниот факултет при Универзитетот „Гоце Делчев“ - Штип да им даде доверба и да 
ги предложи за избор само кандидатите Марија Радевска и Горан Нациќ. Релевантноста 
на оваа констатација на Комисијата во експлицитна форма може да се аргументира со 
следниве индикатори:

Кандидатката  Марија Радевска е запишана на постдипломски студии од областа 
на граѓанското право. Просечниот успех на положените испити изнесува 10, а нејзиниот 
магистерски труд со наслов „Граѓанско-правна одговорност за причинета штета“ е 
предаден во менторска фаза. Таа со многу висок просек (9,57) претходно го завршила и 
Правниот факултет во Скопје, има работено во адвокатска канцеларија, има тригодишно 
искуство како помлад асистент од областа на граѓанското право - помлад асистент за 
предметите: Стварно право, Облигационо право, Римско право и др. на Правниот факултет, 
има неколку труда од областа на граѓанското право во фаза на објавување меѓу кои и интерна 
скрипта за вежбите по римско право и има солидни способности за наставно-научната 
работа. Во својата работна средина ги докажува своите способности за комуникација и 
тимска работа, со што со право заслужува да биде ангажирана како помлад асистент по 
група предмети од областа на граѓанското право на  Правниот факултет при УГД.

Кандидатот Горан Нациќ е запишан на постдипломски студии од областа граѓанското 
право. Испитите ги има положено со просечниот успех кој изнесува 9,15. Неговиот 
магистерски труд со наслов „Судска надлежност во граѓанските и трговски спорови 
според правото на ЕУ“ е во фаза на бранење. Тој со многу виско просек (9,71) претходно 
ги завршил правните студии. Кандидатот Горан Нациќ има тригодишно искуство како 
помлад асистент по граѓанско-правни предмети: Општ дел граѓанско право, Стварно 
право, Наследно право и др. на Правниот факултет. Кандидатот има објавено стручни и 
научни трудови од областа на граѓанското право, меѓу кои трудовите со наслов: „Процесот 
на создавање на европското граѓанско процесно право“ и „Предметот на примена на 
Регулативата бр. 44/01“.  Земајќи го предвид факот дека кандидатот се наоѓа на чекор од 
академскиот степен магистратурата, успехот во текот на студирањето, работното искуство 
и широкиот дијапазон на научен интерес од областа на   граѓанското право и овој кандидат 
со право заслужува да биде ангажиран како асистент по група предмети од областа на 
граѓанското право на  Правниот факултет при УГД. 

Поради наведеното, Комисијата му предлага на Наставно-научниот совет на Правиот 
факултет при Универзитетот „Гоце Делчев“ - Штип, за соработници на Правниот факултет 
по група предмети од областа на граѓанското право, во соработничко звање помлад 
асистент да ги реизберат кандидатите Марија Радевска и Горан Нациќ, согласно со 
објавениот Конкурс, извештајот и заклучокот на Рецензентската комисија.

